
Mbledhjen e hapi dhe e kryesoi, Kryesuesi i Asamblesé Komunale z.Bexhet Kugi,i cili propozoi kété:
REND DITE
1. Miratimi i procesverbalit nga mbledhja e kaluar;
2. Shqyrtimi i projekt-vendimit pér formimin e komisionit;
3. Shqyrtimi i projekt-vendimit pér shfugizimin e vendimit 01-Nr-016-74231,;

4. Shaqyrtimi i projekt-vendimit pér miratimin e raporit financiar té ekzekutimit dhe
administrimit té buxhetit t¢ Komunés sé Suharekés;

5. Shqyrtimi i raportit té performancés pér vititn 2022 té Komunés sé Suharekés;
6. Informaté pér aktivitetet e KKSB-s&;
7. Pyetje dhe pérgjigje;

Kryeuesi - para se té hedh né votim rendin e dités kérkoj nga ju anétar té Kuvendit gé ta fusim edhe njé
piké shtesé né rend dite e cila éshté: Raporti i ekipit t& auditimit social né Suhareké.Eshté kérkesé e
organizatés jogeveritare Birn nga Kosova né bashké&punim me organizatén Demos.Raportin do ta
prezantoj Rrahman Rama nga organizata Birn Kosova.Eshté raport gé nuk do té votohet dhe uné kérkoj
nga ju gé té futet si piké shtesé né rend dite.

Urim Suka - duke falemderu organizatén pér sjelljen e raportit dhe prezantimin gé do ta béj por ne nuk e
kemi pas kété material dhe nuk e kam ende para vetes.Nése do ta prezantojé,né rregull por ne nuk mund
té diskutojmé pa e analizu njé raport.Nuk e di arsyen se pse nuk na ka ardhé ky material mé herét.Kérkoj
sgarime pse né moment té fundit po na vje.

Kryesuesi - uné kam kérku né shkurt me sjell kété piké mirépo kéta thané gé duhet patjetér né janar té
pérfundohet sepse deri né fund té muajit duhet ta pérmbyllin si raport.

Urim Suka - a éshté céshtje e organizatés gé nuk e ka sjell me kohé apo céshtje e neglizhencés sé
institucionit komunal?

Kryesuesi - faktikisht kéta né fund té dhjetorit e kané sjell si njé kérkesé por uné nuk e kam pa té
arsyeshme me sjell njé raport té njé organizate kétu mirépo pasi e kemi kry KPF-né e kemi diskutu qé
éshté dasht ta sjellim.Né njé formé ka gené edhe neglizhencé gé nuk éshté sjell me kohé.

Qéndrim Elshani - ndoshta mé miré éshté ta Iémé muajin tjetér dhe dimé se c¢ka té diskutojmé
paraprakisht dhe besoj kjo éshté mé e udhés.

Jehona Rrafshi - uné mendoj qé duhet me ia dhéné hapsirén késaj organizate me prezantu raportin pastaj
té vazhdojmé me diskutime.Pér deri sa nuk kemi me votu,mos té humbim kohé me debate.

Flamur Bytyci - mendoj qé éshté miré té shtyhet seancén e radhés né ményré gé té pérgaditemi edhe ne
si asambleist.

Kryesuesi - e kemi bisedu me Rrahmanin gé me Iéné pér seancén tjetér qé edhe ju me gené meé té
informuar por mbas dite mé informoi gé i kané théné gé duhet patjetér me gené si piké shtesé.

Urim Suka - e kérkoj mirékuptimin e organizatés gé kjo temé té trajtohet muajin e ardhshém.

Alban Berisha - propozoj gé kéta ta béjné prezantimin sot né bazé té akteve té organizatés sé tyre dhe té
kryhet si piké shtesé e rendit té dités por kérkoj prej jush Kryesues gé seancén e radhés me sjell kété
raport si piké shtesé pér me pas mundési ne gé ta shqyrtojmé ose me debatu rreth raportit.

Kryesuesi - dy heré po diskutohet ajo piké.

Alban Berisha - a shkelet ligji nése e sjellim prap seancén e radhés?

Avni Bytyqi - s’ka efekt .

Alban Berisha - nése s’ka efekt pse nuk e keni sjell mé herét?Nése éshté informaté,pse mos me ardhé
edhe sot edhe seancén tjetér.
Kryesuesi - e hedh né votim pikén shtesé pér rend dite.

19 pér,8 kundér,3 apstenime
Miratohet pika shtesé

Kryesuesi - e hedh né votim rendin e dités me pikén shtesé.

19 pér,9 kundér,2 apstenime
Miratohet rendi i dités me pikén shtesé

Pika 1.Miratimi i procesverbalit nga mbledhja e kaluar;
Kryesuesi - pasi nuk ka vérejtje e hedh né votim pikén 1.

Unanimisht Miratohet
Pika 2. Shgyrtimi i projekt-vendimit pér formimin e komisionit;

Kryesuesi - elaboron pikén dhe kérkon propozimet nga partité plitike.

Aziz Bytyqi - grupi i AAK-sé propozon Mimoza Bajraktarin.

Selman Kolgeci - grupi i LDK-sé propozon Buléza Kugin .

Dardan Berisha - Grupi i PDK-sé nuk ka kandidat pér kété komision.

Qéndrim Elshani - grupi i LVV-sé propozon Laureta Tafaj.

Kryesuesi - Laureta ka gené né komisuion dhe ka dhéné doréhegje.A keni propozim tjetér?

Qéndrim Elshani - kjo nuk ka gené arsyeja gé ne e kemi déshtu komisionin.

Liridon Fandaj - Laureta ka dhéné doréhegje pasi nuk ka pas kuorum dhe i gjithé komisioni ka dhéné
doréhegje para Lauretés.Mé jep interpretim ligjor nése thua gé nuk bén.

Avni Bytyqi - njé kandidat gé ka gené né komision dhe ka dhéné doréheqgje,nuk ka té drejté morale me hy
né até komision dhe as té diskutojeé.

Liridon Fandaj - uné kérkova ligjérisht dhe jo moralisht dhe nése ti ia mohon atéheré ne kemi té drejté
me u anku kundér atij vendimi gé ti ia mohon dikujt me gené pjesé e komisioni.Ti merre propozimin dhe
nése nuk kalon né rregull.

Avni Bytyqi - ka edhe rregulla dhe norma té cilat rregullojné géshtje té caktuara pa regullore dhe ligj.
Jehona Rrafshi - Nisma Social Demokrate nuk do té jeté pjesé e komisionit.

Herolind Limaj - nuk kemi propozim pér kété komision.

Dardan Berisha - ky komision i pérmban tre anétar té Kuvendit dhe ne tre i propozuam.Nése ligji nuk e
lejon khehet prap por le té propozohet Laureta.

Kryesuesi - ne jemi déshmitar gé ajo ka dhéné doréhegje dhe mos po biem ndesh.

Nénkryetarja - nga ekzekutitvi propozojmé Visar Kugin-drejtor i Urbanizmit dhe Armend Krasnigi-
drejtor pér Katastér dhe Proné.

Liridon Fandaj -atéheré nése Laureta nuk bén,nuk bén edhe drejtorat sepse ata kané gené té njejtit né
komision.

Kryesuesi - ata nuk kané dhéné doréhegje.

Liridon Fandaj - nuk ka pas kuorum kur ka dhéné Laureta doréhegje.

Shefket Kolgeci - nése ana ligjore e pengon,pse me e shty kété proceuré por nése ana ligjore e lejon uné
kisha théné té futete propozimi.

Kryesuesi - e hedh né votim komisionin me kété pérbérje:Mimoza Bajraktari,Buléza Kugi,Laureta Tafaj,
Visar Kugi dhe Armend Krasnigi.

26 pér,3 apstenime
Miratohet projekt-vendimi pér formimin e komisionit

Pika 3. Shqyrtimi i projekt-vendimit pér shfugizimin e vendimit 01-Nr-016-74231;

Kryesuesi - e elaboron kété piké dhe hap debatin.

Urim Suka - kur jemi te vendimi pér té cilin obligohemi sot me shfugiziu,mé kujtohet debati i seancés
kur e kemi miratu kété vendim dhe e kemi pa njé lloj krekosje mes dy drejtorave se cili i ka pas meritat
mé shumé,drejtori i Katastrés apo drejtori i Arsimit.Drejtori i Arsimit e merr fjalén dhe thoté gé kjo
céshtje éshté ekskluzivisht e imja dhe thoté gé jam duke punu @€ tri vite me Kkété
céshtje.Paramendoni,drejtori i Arsimit i ka shpenzu tri vite kohé pér me sjell né Asamble dhe kur ka ardhé
né Asamble ai vendim ka dal té jeté gé nuk éshté bé si duhet.Nése iu kujtohet,ne kemi dal dhe i kemi
dhéné vérejtjet tona dhe jemi mundu me i dhéné sgrimet tona gé ky vendim éshté i pérgaditur keq dhe
kemi kérku interpretime dhe nuk i kemi marré pérgjigjet e duhura dhe ju keni vendos me shty tutje. Tani
uné kérkoj sgarim prej drejtorit t& Arsimit dhe drejtorit t& Katastrés se ku jemi me kété piké dhe a po
ndiheni keq gé tri vite té drejtorit té Arsimit paskan shku dém me njé vendim gé sot detyrohemi me
shfugizu.

Armend Krasniqi - iniciativén té cilén e kemi marré pér ndryshimin e emértimeve té shkollave ka gené e
mbéshtetur edhe né KPF dhe né Asamble unanimisht nga asambleistét.Emrat ekzistencial jané skandaloz
dhe duhet té ndryshohen mirépo ministria e ka kthy gé nuk éshté e ligjshme.Jemi konsultu edhe njé heré
me sekretaren e Ministrisé sé Arsimit dhe do ta provojmé dhe njé heré pérmes Asamblesés ose pérmes njé
udhézimi administrativ té cilin na ka dhéné dhe kjo ¢éshtje do té rregullohet shumé shpejté.Ne nuk kemi
pa asnjé pengesé ligjore dhe pér deri sa nuk kemi pa asnjé pengesé ligjore,cofté zyra e Kryetarit e gé né
kété rast ka gené e pa pérgaditur dhe u dasht té konsultohet mé miré me zyrtar ligjor té cilét paguhen pér
kété puné por uné dua ti béj fajtor edhe partité politike gé nuk e kané gjet pikén pse nuk duhet me qu mé
tutje.

Remzi Bajselmani - éshté e vérteté gé tri vite jam angazhu gé té béhet ky ndryshim i emrit té pronave té
shkollave dhe té vendosen emrat legjitim.Edhe drejtorét para meje kané punu né kété drejtim.Prap do té
mundohemi dhe s’do té ndalemi deri sa té rregullohet.E kemi bé kérkesén pérmes drejtorisé pér proné dhe
katastér dhe ata jané sponzor té kétij ligji.

Urim Suka - ne e kemi pérkrah si ide dhe prap do ta pérkrahim si ide por problemi éshté gé ju jeni bartés
té kétyre proceseve dhe jeni duke punu keq dhe sot po thoni se pse ju nuk na keni pérmirésu.Ju e keni
pérgjegjési.Ne jemi mundu me dhéné kontributin toné ku i kemi dhéné edhe vérejtjet tona.

Kryesuesi - Urim faleminderit por mua mé pélgeu Armendi ku tha se ne ja kemi nis.Pa ia nis asnjé puné
nuk kryhet edhe pse né fillim ndoshta ka edhe neglizhencé.

Shefket Kolgeci - ne nuk po themi pse e keni bé por pse po i béni keq.Ka plot projektvendime qgé i keni
sjell me i shfugizu.Jeni geveri jo e afté.

Liridon Fandaj - sa i pérket asaj gé éshté politike,ajo éshté ligjore dhe jo politike por drejtorit po i
pérzihen nganjéheré.Né zyrén ligjore punojné disa zyrtar gé jané moti né ministri dhe gé jané té
Aleancés.Ne e kemi mbéshtet iniciativén e drejtorit dhe edhe ajo u kthy si shumé vendime tjera.Uné ju
propozoj té angazhoni njé zyre liigjore private gé mos me u kthy sepse té paktén jané kthy 20 vendime jo
ligjore.

Armend Krasniqi -Liridon dhe Urim, u kthy njé vendim gé éshté mé i réndésishém dhe gé éshté i miré
pér té gjitha partité politike. 23 vite nuk éshté marré askush me kété puné por tash ia kemi nis me u marré.
Shefket Kolgeci - ne nuk kemi théné pse e keni sjell por shumé miré gé e keni sjell.Ne iu kemi ndihmu
dhe prap do té ju ndihmojmé por pse mos me kry me kohé dhe mos me e shfugizu.

Remzi Bajselmani - ju garantoj me gjithécka gé nuk kam pas idené gé ka bo naj politiké shqiptare ose
naj parti politike pér vendimin.Vendimet e tilla jané pak té ndieshme te prona.Askush nuk éshté démtu
pér njé muaj qé e kemi provu me e bé kété té miré né Komuné dhe prap do té provojmé me e bé miré dhe
pa tendenca.

Alban Berisha - Drejtori i Arsimit tha gqé edhe drejtorat paraprak jané marré me kété puné por ka ardhé
puna gé ti me finalizu si proces né njé masé drejtor.Drejtor,ti je i PDK-sé dhe jeni né kualicion.Mé duket
qé ke marré elemente té Kryetarit duke théné se kena me kry.Nuk shkon puna né aspektin ligjor kemi me
kry digysh.Ajo kryhet me ligj.Ju jeni drejtori aty dhe keni jurista boll dhe nése ata nuk e njohin miré
ligjin e pronave,mos prit qé njé jurist i 1émisé sé pérgjithshme gé ka me gené i fokusum aty dhe duhet me
i dité té gjitha ligjet por ata té drejtorisé ténde duhet me i dité sakté.Ti je i thirrun me kry njé akt deri né
fund sepse je sponzorizues.Zyra ligjore e shqgyrton dhe ne kétu e debatojmé por ne nuk jemi njé kolegjium
i juristave gé kemi me marré njé vendim a éshté ligjor apo jo.Ne sigurisht e kemi mendu qgé kjo piké éshté
pozitive dhe duhet me ec pérpara kurse shqyrtimi éshté direkt barré e jotja me administratén e drejtorisé
ténde.Realisht drejtor ti duhesh me u mburré me punén ténde por duhet edhe me na kérku falje gé na ke
git né lajthitje neve si asambleista sepse na ke pru me votu njé vendim jashtligjor.Né fillim kur e keni fillu
punén si administraté ekzekutive,ju kam théné té keni kujdes sepse nganjéheré shumica apsolute e votave
e anashkalon demokraciné dhe nuk éshté pozitive.Mandatin e kaluar gé nuk e ka pas Kryetari shumicén,
shumé mé pak ka pas vendime gé jané kthyer sepse jemi konsultu se si me bé njé vendim mé té miré. Kété
vit e keni arrogancén e numrave dhe ju b&n me u ngut dhe me marré vendime politike dhe né raste té
caktuara ju kthehen shumé shpesh.Pér juve ka gené faktori numér shumé me réndési se sa faktori
produktivitet.l kisha lut té gjithé drejtorat gé vendimet ti shqyrtoni paraprakisht dhe kur ti sillni te ne,mos
pritni prej neve me bo shqyrtim ligjor sepse ne e b&mé shqyrtimin politik.Nése keni déshiré prej nesh me
bo shqyrtim ligjor,njéra prej propozimeve té mija ka gené gé ta sillni draft.

Armend Krasnigi - mé pélgeve né shumé pika mirépo kur the se na ke git né lajthitje! njé intelektual si
je ti,njé jurist i pérgaditur,njé asambleist gé i ke marré mbi 600 vota dhe me ardhé njé drejtor qé s’éshté
jurist dhe me qgit né lajthitje,nuk éshté detyra ime.Kemi marré njé veprim gé nuk u mendu me u marré nga
askush ge 23 vite.Drejtori tuje jep sgarime rreth vendimit.

Dardan Berisha - éshté e vérteté gé ne si Asamble e kemi mbéshtet si vendim dhe nuk po ndalemi te
arsyetimi se pse e ka kthy ministria.Drejtori i Arsimit e ceki gé éshté vendim mé shumé politiké por uné
nuk mendoj ashtu.Né arsyetimin gé éshté dhéné prej ministrisé thuhet: 1. I mungon baza ligjore.A e keni
dorézu kété apo nuk e keni dorézu? 2.Pagartési né konstatimin se ka té béjé me ndérrimin e emértimit té
shkollave apo titullarit té pronés. 3.Emértimin e shkollave té cilat pretendoni ti ndryshoni.Ju si ekzekutiv
a i keni dorézu kéto tri pika apo nuk i keni dorézu?Mos té dalim para aktit té kryer si anétar té Kuvendit.
Avni Bytyqi - vendimi nuk éshté i kundérligjshém por vendimi nuk ka bazé ligjore.Uné edhe né KPF e
kam théné gé me Ministriné e Planifikit Hapsinor dhe té Mjedisit,jo vetém Komuna joné por té gjitha
Komunat e RKS kané problem me ¢éshtjen e shqyrtimit té ligjshmérisé sé akteve gé miratohen nga
Kuvendi pér arsye se Ministria e Planifikimit Hapsinor e don decidivisht bazén ligjore se ku e jep me
nxjerr até akt nénligjor Kuvendi i Komunés.Zyrtari ligjor tutje jep sgarime

Kryesuesi - e hedh né votim pikén 3 pér shfugizimin e vendimit.

Unanimisht Miratohet pika 3

Pika 4. Shgyrtimi i projekt-vendimit pér miratimin e raporit financiar té ekzekutimit dhe
administrimit té buxhetit t&¢ Komunés sé Suharekés;

Kryesuesi - elaboron pikén dhe hap debatin.

Labinot Halitjaha - drejtori pér Ekonomi dhe Financa thoté qé Kuvendi Komunal Suhareké né shtator té
vitit 2022 ka votu buxhetin pér vititn 2023 né vleré 19.807.000 €,té barturat e vitit 2022 jané né vleré
917.000€ dhe donacione dhe grandi i performance i ka arrit aférsisht 21.112.000€ ndérsa si buxhet i
alokuar ésht€ vlera 22.677.000€.Komuna joné ka pas planifikim pér té€ hyra vetanake aférsisht 2.193.000
ndérsa ka tejkalu té hyrat vetanake né 2.684.000.Buxheti i Komunés sé Suharekés éshté shfrytézu te
granti geveritar rreth 94.7 %,te fondi burimor vetanak 49.08 %,te mjetet vetanake té bartura rreth 69.66%
dhe te donacionet 99.72 %.Si suficit te granti geveritar kemi rreth 265.880€ te kapitalet ndérsa te granti
vetanak kemi 520.000,te bartja e mjeteve 268.000 dhe te donacionet jané rreth 1.000.000.Drejtori tutje jep
sgarime.

Fadil Hoxha - zyrtari kryesor financiar elaboron raportin financiar té ekzekutimit té buxhetit t&¢ Komunés
sé Suharekés.

Liridon Fandaj - te pjesa e pasqyrave pérfundimtare,te buxheti i alokuar éshté 19.178.886.Nése e marrim
buxhetin fillestar dhe té hyrat vetanake té 2023-tés na jep kété shifér por ti prap i ke vendos té njejtén
shifér te té hyrat vetanake dhe i ke mbledh dhe ka t’ka dal 22.667.570.A ka té hyra tjera apo éshté gabu
edhe kjo pjesé?

Fadil Hoxha - te pjesa e buxhetit t&¢ RKS-sé éshté pjesa e shtimit té pagave pér shkak se pagat jané me
ligjin e ri té buxhetit ku komplet pagat e kané kalu 1.564.000 diferencén mes pagave gé kané gené pa
ligjin e ri té pagave.ZKF tutje jep sgarime.

Liridon Fandaj - ne e kemi diskutu né KPF dhe e kemi I&né gé né Asamble me na ardhé raporti si duhet.
Fadil Hoxha - nuk kam mujt me té sjell raport sepse ndryshimet kané ndodh shpesh.Raporti ka me dal né
web fage dhe mund ta shohésh krejt ¢cka ka dhe ¢ka nuk ka.

Liridon Fandaj - kérkesa ime ka gené qé nése nuk &éshté né rregull,mos t’na vje njé raport edhe ne
s’mund té diskutojmé.Té paktén sqarimet se vlera e buxhetit ku po ndryshon te buxheti i alokuar.Uné
duhet me studiu dhe me i nxjerr pér njé koloné gé ne nuk e kemi pér shkak té rritjes sé pagave me dit pér
cka ka ardhé.Besoj se suficitit nuk ia keni hug.

Elmaze Bytyqi - pse nuk po i procedoni né kohé pagesat gé devirojné nga kontrata kolektive sektoriale
né arsim dhe shéndetési por po obligoheni té paguani shuma té médha pas vendimeve gjyqgésore té cilat
réndojné buxhetin komunal.

Fadil Hoxha - ky nuk éshté obligim i organizatave buxhetore.Kéto kontrata jané bé kolektive kur kané
gené ministrat e kryeministrat gé i kané bé me sindikatat.Ato i kané 1&né pjesé té vetat e jo té komunave
mirépo pér me i ik pérgjegjésisé sé vet i kané barté te komunat. Té gjitha komunat e kané kété problem.
Elmaze Bytyqi - a mundeni ju me i pagu me kohé para se me i marré?

Fadil Hoxha - neve na e kané I&né barrén me i kry obligimet por megjithéaté nuk i kané marré prej
buxhetit toné.Nuk éshté né rregull por nuk na takon neve si organizaté buxhetore.

Shefket Kolgeci - sa mjete kjo geveri i ka humb dhe kané shku né buxhetin e konsoliduar té Kosovés?
Fadil Hoxha - 451.000 kané shku né buxhetin e Kosovés.Kané gené pér me u shpenzu por nuk jané
shpenzu.

Urim Suka - e kegja e kétij diskutimi éshté gé fajtori kryesor pér krejt kéto zhvillime sot e ka zgjedh
rrugén me ik dhe mos me ardhé me u ballafagu me kété keq menaxhim té buxhetit té vitit 2023 gé e ka bé.
Nése e analizon miré kété raport e kupton garté se kété pushtet, kegplanifikimi kegmenaxhimi,
anashkalimi

i vendimeve té Asamblesé dhe paaftésia pér ti implementu projektet qé vet kané miratu,po e pércjell nga
viti né vit.Madje ky vit éshté edhe mé keq se vitete tjera.Kétij pushteti i kané mbet 2 milion euro pa
shpenzuar nga viti 2023.Né raportin gé ju e keni sjell figuron q¢é 451.937€ ka mbetur suficit pér vitin
2023.Pra ky pushtet ka déshtuar té shpenzoj mjetet e alokuara nga fondi burimor i RKS-sé dhe kéto mjete
kthehen né Qeveri.Eshté edhe mé i cuditshém fakti gé ky pushtet ka déshtuar té shpenzojé mjetet nga té
hyrat vetanake né vleré prej 1.583.902 €.Madje késaj shifre do ti shtohen edhe mjetet nga dénimet e
trfaikut dhe gjykatave pér tre mujorin e fundit té vitit 2023.Dikur Kryetari Muharremaj kritikonte pér
bartjen e 350.000€ ndérsa sot ky Kryetar sjell raportin me té cilin déshmon g€ mjetet e pa shpenzuara pér
vitin 2023 jané mbi 2 milion euro. Né kété raport figuron se pér projketin “Vorrezat e qytetit” jané
shpenzu rreth 200.000€ mirépo ajo gé shihet né teren éshté se atje kemi vetém gérmime té dheut dhe
betonizim. Pra ky pushtet nuk éshté as afér pér ta pérmbyll kété projket. Né kété raport figuron qé pér
ndértimin e rrugés “Skénderbeu”, ”Aleksandér Mojsiu-seg. dhe “Bajram Curri’-seg. né Suhareké ky
pushtet ka shpenzuar rreth 300.000€.Uné isha dhe i vizitova kéto rrugé dhe vetém né rrugén “Bajram
Curri” pash njé segment shumé té shkurtér qé éshté shtruar ndérsa te dy rrugét:”Skénderbeu dhe
Aleksandér Mojsiu nuk pash gé éshté investu né ndonjé segment.Kérkoj té di nga ju se né cilat rrugé jané
investu 300.000€?

Né kété raport figuron gé pér ndrigim publik jané shpenzuar 258.774€, mirépo problemet me ndrigim
publik vazhdojné té jené prezente né shumé vendbanime. Pér ndértimin e aneksit né shkollén”Besim
Ndreca” né Magqitevé jané shpenzuar 109.000€ mirépo sipas informatave gé kam,atje jané vendos vetém

themelet dhe nuk éshté punu digka tjetér.Kjo Ié té kuptohet gé jané béré pagesa ende pa pérfundu punét
dhe nése éshté késhtu,kjo éshté shkelje.Dyshime té tilla se jané béré pagesa pa pérfundu punét ka edhe né
projekte tjera.Prandaj nevoja pér formimin e komisionit té pérbashkét pér ti verifikuar té gjitha kéto
dyshime é&shté e madhe. Né kété raport figuron gé né fshatin Samadraxhé jané shpenzuar rreth 121.000€
Ndérsa pér projketin e ndértimit té rrugéve “Bunari i Limanit dhe Fehmi Morina”figuron gqé jané
shpenzuar 200.000€.Mirépo uné isha né Samadraxhé dhe i vizitova kéto rrugé dhe nga banorét atje
kuptova g€ projekti”Unaza e Samadraxhés”ka pérfshi edhe rrugét ‘“Bunari i Limanit dhe Fehmi
Morina”. Kétu kemi t€ b&jmé me kegplanifikim sepse kéto rrugé rezulton qé jan€ planifiku dy heré me
emra té ndryshém.A mund té mé tregoni se cilat rrugé jané shtruar me kéto mjete? Né kété raport figuron
qé jané shpenzuar 69.260€ pér ndértimin e fushave sportive né Bllacé dhe Studengan.Mirépo gjendja e
fushés né Bllacé éshté pér keqardhje ndérsa ky projekt ka mbet pa shpenzu dikun 10.000€.Né kété raport
figuron qé pér projektin”Rrethojat urbane “ju keni shpenzu 113.000€.Lidhur me kété projekt uné kam
kérku sgarime dhe drejtori Visar mé ishte pérgjigjur duke théné se ky projekt ka gené premtim elektoral
dhe se kané me u bé rrethojat e objekteve té€ komunés,shkollés”7 Marsi” ,gjimnazit”Jeta e Re” dhe
shkollés”Shkéndija”né Suhareké.Mirépo uné pata kritikuar atéheré pér faktin se kéto shkolla i kané
rrethojat,mirépo ju vazhduat dhe e miratuat buxhetin pa pérfillur kritikat tona.Por cila éshté e vérteta
sot?Me kéto mjete nuk u béné rrethojat né asnjé nga kéto institucione.Kéto mjete u pérdorén pér krejt
dicka tjetér,madje njé pjesé e tyre u pérdor pér té sanuar fontanat e sheshit té cilat jané démtuar pér njé
kohé kaq té shkurtér. Té dashur kuvendar e gytetar,kéto jané vetém disa pjesé té déshtimeve té kétij
pushteti.Lidhur me kété ne si grup i kuvendaréve té LDK-sé kemi kérku gé té formohet njé komision i té
gjitha partive dhe té verifikohen té gjitha projektet qé kemi miratu né Asamblené komunale dhe si jané
realizu por ju votuat kundér atéheré.Tani uné po kérkoj prap gé té béhemi bashké dhe té themelojmé
komisionin e pérbashkét dhe i shohim né detaje kéto shgetésime.Né fund dua qé secilit prej jush t’i béj njé
gjé té carté.Uné para késaj kritike sot,ju kam kritikuar edhe né raportin 3 mujor ku keni shpenzu vetém
1% té buxhetit.Uné ju kam kritikuar edhe né raportin 6 mujor ku ju keni shpenzu vetém 8% té buxhetit.
Uné ju kam kritikuar edhe pér raportin 9 mujor kur ju keni shpenzu vetém 22% té buxhetit por ju nuk
dégjuat,prandaj dhe déshtuat edhe n€ raportin pérfundimtar té viti 2023 ku kané mbetur rreth 2 milion€.
Njejté uné ju kam kritikuar mbi njé vit pér problemet me kontratat,ju nuk dégjuat dhe né fund pérfunduat
me aktakuza e arrestime.Po ashtu uné ju kam kritikuar edhe pér numérimin gabim té votave pér buxhetin
e vitit 2024 mirépo ju nuk dégjuat dhe té nesérmen thirrét seancé té jashtézakonshme pér miratim té
buxhetit. Andaj éshté koha té reflektoni e ndryshoni sepse vet me vendimet tuaja po déshmoni gé keni
déshtuar té pérmbushni edhe até planifikim té keq gé e keni béré. Normalisht gé jemi kundér kétij raporti
e do vazhdojmé té jemi kunér késaj logjike té mbrapsht geverisése.

Selman Kolgeci - ky raport mendoj gé éshté i cekét edhe né kuptimin e rolit qé e ka.Qeverisja komunale
si sponzorizues i kétij raporti mendoj qé duhet t’na informonte edhe me disa ¢éshte tjera me réndési té
cilat jan€ paraqitur n’kété raport por mungojné informacionet tjera bazike dhe do t& garantonte mé¢ shumé
transparencé pér ményrén e buxhetit p.sh.pér ményrén e shpenzimeve kapitale. A éshté shpenzu buxheti né
pérputhje me listen e investimeve té miratuara nga Asamblea?A éshté né pérputhje me planin e
prokurimit qé i keni prezantu kétij kuvendi?nése jo,cilat jané projketet jasht listés dhe sa éshté vlera e
tyre?Qe disa vite po pérdoret njé praktiké e raportimit té formés shabllon gé shkarkohet prej Ministrisé sé
Financave dhe nuk mendoj gé ky lloj raportimi éshté raportim i sakté.Nga kjo marré shkas qé t'u
drejtohem drejtorave té cilét mund t’kené qené menaxher té disa nga shumé projekteve té cilat né teren
jané ekzekutu ndérsa né raportin e administrimit t& buxhetit nuk jané pérfshi.Béhet fjalé pér Ripértrirjen e
géndrueshme urbane né lagjen e vjetér té qgytetit,dekorimi i gytetit pér festat e fundvitit,furnizimi i
shkollés me ujé té pijes né Vranig,trajtimi dhe planifikimi i hapésirave gjelbéruese konform PZHK-
sé,ndértimi i sheshit”Brigada 123”-vazhdim,e shumé projekte tjera.Ju lutem té na tregoni se pér projektet
né fjalé a éshté paguar? nése éshté paguar nga cili z& buxhetor éshté pagu?nése jo a figurojné si obligime?
Jané 451,937.25 mjete qé jané dediku pér investime kapitale nga buxheti i shtetit toné e kéto investime
gytetarét toné nuk do ti shohin asnjéheré mé.Pra afér gjys milion euro i keni kthy dhe siq e dimé ato mjete
nuk kthehen mé.Po ashtu 1,583,902.90 jané pa u shpenzuar nga té hyrat vetanake.Mgé shumé se gjysmén e
parave gé i keni marré nga qytetarét e komunés toné,nuk ia keni kthy né investim qytetaréve.Né total jané

mbi 2 milion euro té pa investuara.Kag po ju kushton gytetaréve toné paaftésia e késaj geverisje vetém
pér vitin 2023.A nuk po keni ide zhvillimore apo jeni dorézu?Sot do té ishte miré té ishte prezent edhe
Kryetari Muharremaj e t’na tregonte pse Ky déshtim,e ta mbronte fjalén e vet publike gé u krekoste
publikisht se kam ide e projekte gé& me pas buxhetin e Gjermanisé nuk e kthej asnjé cent suficit.Pres
sgarime pér projektet gé u diskutuan.

Kryesuesi - ceke disa projekte dhe ceke se a ka fatura té pa paguara.Besoj gé ato qé jané té prezantuara si
fatura té pa paguara jané té regjistruara.

Fadil Hoxha - te pjesa e projekteve kapitale jané me daté se kur jané nxerr prej free balancit dhe jané me
emra ato gé jané aprovu né buxhetin e 2023-tés.A jané shpenzu ato me até emér duhet me analitiké me
pa.Ai projekt me até emér dhe ai shpenzim gé éshté i shkruar,jané té sakta gé kané ndodh.

Selman Kolgeci - uné kérkoj qé ato informacione qé ti i ke,me na i prezantu neve pavarésisht prej
volumit té fletéve gé mund ti keté.Né asnjé piké uné nuk kisha pyképyetjet e mia se a jané shpenzu a jo ku
ju i keni shénu si shpenzim,uné e di gé ajo nuk mundet me ndodhé por ideja ishte pér projektet gé
pérmenda.

Fadil Hoxha - edhe né pasqgyrat financiare tregohen faturat e pa paguara gé kané mbet.E kegja e késaj
éshté dy heré sepse né njé ané ke shku suficit dhe né anén tjetér ke obligime té pa paguara pér 2023-
tén.ZKF tutje jep sgarime dhe thoté gé listén gé po e kérkon ti me pa,uné mund t’ia pércjelli secilit
asambleist gé e bén kérkesén.

Selman Kolgeci - mendoj qé pér raportimet tjera edhe kjo listé do t’na shérbente neve pér me dal ky
raport kredibil sepse pér situatén né té cilén ndodhemi pér mendimin tim ky nuk éshté kredibil.Ne nuk
kemi pasqyré té sakté té shpenzimeve.Shumé i garté isha né pyetje dhe as njé pérgjigje nuk pe marré.
Fadil Hoxha - ato projkete gé jané aprovu,ato emra i ke dhe bartjen 886.000.Mos thuaj gé nuk éshté
kredibil sepse éshté dokument zyrtar qé éshté bé shpenzim.A ka ndodh shpenzimi i sakté dhe a éshté né
rregull lenda,éshté dicka tjetér dhe duhet dikush tjetér me ardhé& me vendos.

Selman Kolgeci - z.Hoxha,nuk thash gé ti ke pagu dicka gé nuk e ke kry.Pyeta se perej cilit z& buxhetor
ke pagu pér kéto 3-4 projekte.

Alban Berisha - e falemderoj z.Hoxhén gé e elaboroj raportin por pat kritika pér disa projekte dhe kam
déshiré prej ekzekutivit me pas njé arsyetim sepse z. Hoxha e bén arsyetimin teknik té raportit.Jané
drejtorat pérkatés se si i kané shpenzu ato pare dhe nése ka vérejtje &shté e rrugés me na dhéné sgarime.
Urim Suka - uné specifikisht kérkova te disa projekte konkrete disa ¢éshtje gé nuk po marré shpjegim
dhe askush nuk po e merr mundin me dhéné shpjegim.Kjo éshté e réndé.Urim Suka paraget shetésimet e
tij té cilat i ngriti mé herét dhe kérkon sgarime.

Flamur Bytyci - ky material ka mos pérputhje me até gé e kemi dhe e tha edhe zyrtari financiar.Andaj
uné kérkoj prej jush Kryesues gé mos me na ardh materiale té tilla me késo gabime.Kérkoj prej jush dhe
prej kolegéve asambleist qé kété diskutim me shty seancén e radhés dhe materiali me na ardhé me shifra
té sakta.Uné desha me diskutu por s’dua té diskutoj pér deri sa kemi njé raport me gabime.

Agim Bylykbashi - megenése uné jam drejtor gé 2 muaj e gjysmé nuk mund té jap shumé informata
sepse nuk kam.Pér rrugén “Skénderbeu”mund té them qé ato mjete jané shpenzu né kolektor.Sa i pérket
rrugéve né Samadraxhé jané dy projekte t& ndryshme.Eshté asfaltimi i unazés qé éshté kry dhe projekti
rruga”’Feim Morina dhe Bunari i Limanit” i ka pérfshi té gjitha rrugét qé e pérfshin até zoné,jané shtru
disa rrugé.Nuk mund t’ju japim detaje pér secilin projekt por secili prej jush mund té béni kérkesé
zyrtare,me kérku informata pér secilin projekt dhe ne jemi né gjendje t’ju japim pérgjigje.

Urim Suka - Kolektori éshté planifikim tjetér dhe uné po flas pér njé planifikim tjetér.

Agim Bylykbashi - e vérteta éshté se éshté projekt i veganté. Eshté rruga “Skénderbeu’ me disa rrugé té
parapara dhe kolektori veq.Eshté e njejta rrugé.Kéto mjete nga ai projekt qé éshté i rrugés “Skénderbeu”
jané pagu pér kolektorin.Kryetari ka té drejté me marré vendim té bartjeve té mjeteve né disa projekte té
cilat ka nevojé me shpenzu.

Labinot Halitjaha - pér pyetjen gé e bére, ka ardhé shkresa prej partisé tuaj dhe bashké me Agimin e
kemi sgaru dhe pérgjigjja vjen né zyre té partisé.

Qéndrim Elshani - shumé miré gé kemi ekonomista né Kuvendin toné dhe po i elaborojné miré kéto
céshtje por duke dasht mi pérmend disa gjéra kryesore me siguri po i harrojné disa gjéra mes

rreshtave.Shuma 13,434.02 pér dreka né Drejtoriné e Kulturés.Shumé lehté éshté me i théné djemve té
Suharekés té njohur si gjebrailat jo pér kérkesat e tyre pér me i bé disa grafiti qysh edhe u bé afér shkollés
sé gjimnazit pér shkak té mjeteve.Ndoshta do té ishte mé miré gé njé shumé té drekave zyrtare me nda pér
gato grafiti sepse besoj gé do i kontribonte shumé mé miré komunés toné.

Shefket Kolgeci - aqg jané adresat e pasakta sa s’ke idené se ku jané kéto rrugé.P.sh. Ndértimi i rrugéve
lokale”Parajsa” né Bre;Ndértimi i rrugéve lokale”Bjeshka e Budakovés”,Mehmet Xha;Ndértimi i rrugéve
lokale”8 Marsi dhe Gjirokastra D”;Ndértimi i rrugéve lokale”’Besim Neziraj”-seg,”Jetush B.”;Ndértimi i
rrugéve”’Rexhep Zmajlaj.Shaban  Rexhepi.Dan”;Ndértimi i rrugéve”Bajram Sh Kryeziu,Mal
Hajdari. Xh”;Ndértimi i rrug€ve”Donika Kastrioti,Zia Prishtina.AD”;Ndértimi i rrugéve lokale”Imer
Munishi,Imer Munish Rama,Livadhet e bi”.A éshté e géllimshme apo gabim nuk e di.

Urim Suka - po e marré si té mirégen pérgjigjen qé drejtori tha gé e merrni edhe me shkrim lidhur me
shpenzimet e 300 mijé eurove pér rrugét né Suhareké gé kané gené dhe gé i keni qu te kolektori.Te
kolektori ku ka gené planifikimi afér 300.000€ jané t& shpenzuara dhe edhe 300.000€ nése jané marré dhe
kané shku atje,béjné afér 600.000€ dhe né teren shumé pak puné jané bé.Kjo po i bie qé jané kry pagesa
pa u kry punét.

Lorika Gashi - Jo Qéndrim nuk mu kané duk shumé duke e marré parasysh sa aktivitete ka pas né dreka
zyrtare.Nése e sheh té arsyeshme mund ta dérgoj edhe njé raport me shkrim pér té gjitha shpenzimet gé
jané bé pér dreka se ku kané shku dhe listen e musafiréve.Shuma té médha kané shku né “Festar”’,né”13
Qershor”.

Shefket Kolgeci - uné e kam kérkuar njé investim me furnizu shkollén me ujé né Vranig.Ne kemi mendu
gé gjaté pushimit té verés me kry até puné por nuk u kry.Dua té di se deri ku kané arrit me kété puné.
Remzi Bajselmani - edhe uné kam gené vullnetmiré pér me kry kété puné duke e falemderu edhe
Selmanin pér kontributin gé ka dhéné pér projektin.Projekti éshté realizu,éshté Iéshu uji.

Kryesuesi - e hedh né votim pikén 4.

17 pér, 11 kundér
Miratohet pika 4

Pika 5. Shgyrtimi i raportit té performancés pér vititn 2022 t¢ Komunés sé Suharekés;

Kryesuesi - hap debatin pér kété pikeé.

Urim Suka - kur jemi te raporti i vlerésimit té performances sé komunave, kéto dité kemi pa disa postime
propaganduese Kkinse Suhareka éshté e para né kété raport.Mirépo pér dallim nga ju uné para prezantimit
té té dhénave e lexoj raportin pastaj flas mbi bazén e té dhénave gé dalin nga raporti.Mé lejoni té ju
njoftoj me disa té dhéna nga ky raport. Té pérfshira né raport kané gené 30 komuna,vlerésimi éshté béré
pér 19 fusha me 111 tregues pér té gjitha fushat.Fusha-Shérbimet publike administrative,Suhareka
renditet e 21-ta; fusha -Barazia né punésim,shérbime sociale dhe familja,Suhareka renditet e 19-ta.Fusha
-Kulturé rini dhe sport,Suhareka renditet e 18-ta; fusha- Menaxhim i fatkegésive,Suhareka renditet e 25-
ta;Fusha-Hapsirat publike,Suhareka renditet e 27-ta;fusha-Transporti publik,Suhareka renditet e 15-
ta;fusha-Uji i pijshém,Suhareka renditet e 22-ta;fusha-Mbrojtja e mjedisit,Suhareka renditet e 16-ta;fusha-
pérfagésim gjinor,Suhareka renditet e 17-ta;fusha-kujdesi primar shéndetésor,Suhareka renditet e 11-
ta;fusha-Zhvillimi ekonomiké lokal,Suhareka renditet e 13-ta.Sa i pérket raportit té arsimit,kur i lexova
treguesit e matjes gé ka pérdor ministria pér arsiminkuptova Q& njé pjesé e fajit ishin te
treguesit. Treguesit gé ishin te matje pothuaj fare nuk kishin té bénin me menaxhimin e DKA pér té cilin
kéta jané krekos qé kané dal té parét.Pér t’ju kujtuar se si éshté menaxhimi mbi bazén e kompetencave qé
keni ju,po pérmend disa probleme gé ju kané pércjell kété kohé.Zgjedhja e drejtorave me emrime politike
pérkundér premtimeve gé keni pas.Rekrutimi i stafit t& mésimdhésve,rekrutime pa konkurs,sistemi i
mésimdhénésve,furnizimi me dru,meremetimi i shkollave(puné pa kritere,vonesa né kryerjen e
punéve),né aneksin e shkollés né Magitevé 10 mijé euro kané shku sufucit,né vitin 2022 plot fatura i kané
mbet shkollave pa paguar pér shkak té neglizhencés sé DKA-sé, e shumé probleme tjera.Ajo propaganda

Fage 9 pér 13



gé e keni bé né facebook nuk ka té béjé asgjé me ralitetin gka thoté raporti e ag mé pak c¢ka thoté gjendja
né teren.

Selman Kaolgeci - ajo qé po vérehet éshté se njé pjesé e madhe e diagrameve qé tregojné performacén e
komunés toné,komuna joné éshté nén mesatare.Uné dua té flas pér menaxhimin e fatkegésive.Eshté
rezultat krejt tjetér nga ajo gé jemi mésuar ta shohim se si Kryetari bén abrokacione népér rrjete sociale,si
rrjedhojé te fusha gé kryesisht vlerésojné realizimin e planit pér mbrojtje nga fatkegésité natyrore si dhe
niveli i pérgjigjeve té institucioneve komunale ndaj rasteve té paraqgitura né kété fushé.Pra pér kéto dy
fusha komuna joné rezulton té renditet e parafundit né nivel té komunave té Kosovés.Né fakt kur e
shohim kété rezultat na 1é té kuptojmé sa gé opinionet tona e kéndvéshtrimi joné né lidhje me popullizmat
e Kryetarit Muharremaj kané qené té drejta edhe pér kété fushé.Pra njé munges e planit konkret pér
mbrojtje nga fatkegésité natyrore e njé déshtimi,té njé geverisje komunale né kété fushé Kryetari
Muharrenaj ka vendosur gé ta mbuloj me gizme e dushk.

Pika 6. Informaté pér aktivitete e KKSB-sé;

Kryesuesi - hap debatin.

Alban Berisha - e shoh gé shumica e raportit éshté pérséritje.E lexova gé ka edhe shqgetésime té Kryetarit
ku nuk varet prej tij por jané organet e sigurisé ku nuk po béhet sa duhet dhe pajtohem me vérejtjet gé i ka
dhéné Kryetari. Por cka nuk pajtohem? Te mijetet piroteknike nga data 23.12.2023 deri m.03.01.2024
lejohet shitja e mijeteve piroteknike dhe lokacioni caktohet te tregu javor.Tregu javor a quhet krejt
Suhareka apo éshté ndonjé vend gé nuk e di uné?E kam théné edhe vitin e kaluar dhe po e them edhe
sot.N’krejt tjerat ke pas mundési me ble mjete piroteknike pérveq né barnatore.E di arsyetimin e Kryetarit
por shitjen mund ta menaxhoj kuvendi komunal dhe té pércillen se a po i shiten fémijéve.Kétu thuhet se
sa i pérket shkollave ka pérmirésime,gjithéashtu vendosja e kamerave ka ndikuar gé ne té kemi mé pak
puné dhe té ndigen dhe zbulohen personat e dyshimté.Kamerat jané prej buxhetit toné dhe menaxhimin e
kané policia.Faktikisht uné nuk e di sa vjedhje jané,sa shkelje ligjore dhe ku u zbulu.Asnjéheré raport nuk
kemi pas.Kétu thuhet ti largojmé fémijét toné nga dukurité negative dhe ti orientojmé nga sporti dhe
kultura.Pér me u bo kéto duhet me u bé edhe kénde té lojérave népér lagje,jo vetém né qytet por edhe
népér fshatra.

Drejtor i Urbanizmit,sa e ke nivelin e kénagshmeérisé ti personalisht si qytetar me vendosjen e shtépizave
né sheshin e Suharekés?A ka gené funksionale pisha e gytetit qé Kryetari ka dal né ményré publike me bo
ndezjen e dritave?A e keni pa ndonjéheré me sy njé familje me fémjé duke u shetit né shesh pér té cilin
éshté i destinuar ai shesh dhe a keni llogarit gé ana pérball sheshit éshté shumé keq i planifikuar ai
trotuar.Degjenerim total né 11-12 té natés aty qé ka ndodh dhe nuk e di a keni pas ankesa prej atyre
banoréve pér shkak té zhurmés dhe mbeturinave gé jané bé dhe ¢faré masa keni ndérmarré.

Visar Kuci - edhe si gytetar dhe si drejtor aspak nuk kam gené i kénaqur,jo me sheshin por me
respektimin e pélgimeve gé i kané marré ata operatoré.Si rrjedhojé e késaj,uné e kam bé njé kérkesé né
zyrén e Kryetarit,e kam formu njé komision pér me hartu njé rregullore pér sheshin e Komunés.

Shefket Kolgeci - ge tri vite e kam cek ¢éshtjen e genve endacak.E pash gé né KKSB 4 mbledhjet e
fundit nuk éshté diskutu asnjéheré kjo ¢éshtje.Ne edhe si grup parlamentar kemi théné gé me bé njé
zgjidhje pér genté endacak.Herén e kaluar kur e kam ngrit kété shqetésim,Kryetari tha qé s’ka ligj.Deri sa
ka ligj pér komunat tjera,sigurisht ligji éshté edhe pér komunén toné.Herén e kaluar e kam cek qé
Mitrovica ka nis me bé njé strehimore,tani edhe Peja ka fillu.Ne e kérkojmé prap nga Kryetari,geveria gé
té merrni hapa né kété drejtim dhe té béni njé zgjidhje me genté endacak por edhe té siguroni njé
strehimore pér ta dhe ne ti aprovojmé mjetet.Uné besoj qé té gjithé kolegét pajtohen me mua sepse éshté
shqetésuese dhe uné mendoj gé komuna joné ka hapsira dhe vende pér me bé até strehimore.

Selman Kolgeci - sa i pérket késaj pike e them me bindje té ploté qé Kryetari i komunés si kryesues i
KKSB-sé éshté duke bé shumé pak né lidhje me ofrimin e zgjidhjeve té disa nga shumé probleme dhe
shqetésimet.Né shumé prej informatave pér pikat e pérfshira né aktivitetet e KKSB-sé pam gé kishte
vetém konkluzione,raportime pér shifra e konkluzione sipérfagésore.P.sh. né takimin e 4 njéra ndér temat
ka gené: identifikimi i hapésirave pér gasjen e personave me nevoja té veganta.Pér kété piké né kété

informaté thuhet se komuna joné renditet e para pér krijimin e kushteve pér gasje té késaj kategorie né
objektet institucionale dhe né vendet ku kjo kategori frekuenton.Ky deklarim nuk géndron sikurse
konkluzioni pér kété piké nuk géndron sepse komuna joné né objektet e saj nuk ka krijuar gasje pér kété
kategori.Pra njé person me nevoja té veganta nuk ka akces né katet e para té objektit t¢ komunés.Po ashtu
né takimin e 5 t¢ KKSB-sé njéra ndér temat ka gené raportimi pér siguri né komunikacion.Edhe pér kété
piké na éshté ofruar e dhéné se sa ka qgené numri i aksidenteve,numri i gjobavenumri i
patrullimeve,numri i konfiskimit té patent shoferéve dhe si konkluzion éshté théné se do té marrin aksione
mé té shpeshta pér matjen e shpejtésisé dhe pér lirimin e trotuareve.Kryetari né cilésiné e kryesuesit té
KKSB-sé duhet té ofroj zgjidhje konkrete,duhet té prezantoj ide té géndrueshme,qofté pér trajtimin e
pikave té zeza dhe ofrimin pér zgjidhjen e tyre,qofté pér rritjen e nivelit té informimit té ngasésve duke
pérdorur sinjalizim adekuaté.

Alban Berisha - pa e marr personale asnjéri prej juve kisha pas déshir si qytetar dhe si prind pér ju si
ekzekutiv me dal me dhéné njé sgarim né ményré publike sepse e kemi njé akuzé pérmes rrjeteve sociale
né facebook,akuzé shumé e réndé pér mua dhe pér secilin qytetar.Nuk jam duke prediku apsolutisht,as né
ményré hipotetike e as kurqysh gé aty ka ndodh dicka por frikén e kemi krejt.Uné e di gé mund té jeté né
fazén e hetimeve dhe nuk mund té jep askush detaje por pérball njé akuze shumé té réndé,dicka qé éshté
themelore pér jetén toné,shkolla ku ne i dérgojmé fémijét me u eduku dhe me mésu,e né vendin ku ne
mendojmé gé i kemi fémijét mé té sigurté,me pas akuza gé s’jané sigurt hiq dhe me ra njé heshtje totale
nuk ka nevojé prej gazetaréve me dhéné sgarim,duhet me dal dikush me dhéné njé sgarim pavarésisht
¢mimit dhe pérgjegjésiseé.

Pika 7.Raporti i ekipit t& auditimit social pér Suhareké;

Kryesuesi - ia jep fjalén Rrahman Ramaj nga organizata Birn.

Rrahman Ramaj - auditimi social nisi té implementohet nga DEMOS qé nga viti 2022 ndérsa angazhimi
dhe bashképunimi me BIRN filloi nga mesi i vitit 2023 né programin e krijimeve té ekipeve té auditimit
social né 5 komuna té ndryshme.Siq dihet mbéshtetja e DEMOS pér komunat e Kosovés éshté né kuadér
té grantit té performancés ku komuna e Suharekés éshté njéra prej pérfituesve té grantit té performancés
dhe komuna ka pérzgjedhur projektin Ndértimi i shtegut dhe rrugés Mushtisht-Guri i Matozit si dhe
rrugén Topligan-Gjinoc pér té realizuar pérmes grantit t& performancés.EKipi i auditimit social fillimisht
ka paraqitur kérkesa pér gasje né dokumemta publike né Komunén e Suharekés,mé pas pér evidentimin e
gjetjeve ka relaizuar vizita né teren,ka realizuar takime me zyrtar pérgjegjés dhe me Kryetarin e Komunés
dhe si pérfundim ka ardhé né relizimin e njé raporti prej 30 fages.Rrahman Ramaj tutje elaboron né pika
té shkurta raportin.

Selman Kolgeci - te pérmbledhja,né fund e keni cek se pas analizimit té projektit grupi gjeti se projekti
nuk garaton mbrojtje pér kémbésorét gé lévizin rreth zonés.Sa éshté i rrezikshém Iéshimi né funksion i
shtegut té ecjes né Mushtisht pér gqytetarét?

Rrahman Ramaj - ekipi i auditimit social e ka evidentu gé pér shkak té terenit éshté mé se e nevojshme
vendosja e barierave.Mendoj gé kété aspekt mund té kontriboj mé shumé Reshat Selimaj gé ka gené
kryesues dhe Visar Kugi menaxher i kontratés.

Selman Kolgeci - nése nuk garanton njé mbrojtje dhe éshté njé rrezikshméri pér gytetrét, mendoj gé duhet
ti shtohet njé rekomandim gqé Komuna me njé projekt tjetér me i vendos pahité skaj shetitores.

Visar Kugi - éshté kritiké me vend.Fillimisht shetitorja ka gené né pjesén e kundért té rrugés mirépo me
kérkesén e banoréve dhe té ekipit éshté zhvendos né pjesén ka lumi.E kemi né planifikim dhe do té
vendosen sepse éshté e rrezikshme.

Urim Suka - u pérmend projekti né Mushtisht dhe Topligan.A jané pérmbyll si projekte komplet?

Nén menaxhimin e tyre dhe sa telashe kané dalé!

Visar Kugi -Pajtohem me ty. Raportin kur e kané pérfundu BIRN bashké me fshatin,gjaté punimimeve
kéta i kané dhéné vérejtjet dhe ne i kemi pérmirésu gjaté realizimit té projektit.Pér mua éshté shembull i
miré dhe publikisht kam kérku me na monitoru edhe kété vit.

Jehona Rrafshi - a keni menduar ndonjéheré té mbani trajnim me ne si anétar t& Kuvendit pér
mbikqgyrjen gjithépérfshirése té Kuvendit né Suhareké?Siq jam né dijeni né Dragash para dy viteve keni
mbjaté disa trajnime dy ditore.

Rrahman Rama - konkretisht nuk kam informacione se a do té keté né K. Suharekés mirépo do té ishte
miré me u mbajté edhe né Suhareké.

Pika 8. Pyetje dhe pérgjigje;

Urim Suka - kam njé shgetésim sepse muajin e kaluar uné i kam adresu disa pyetje dhe nuk kam marré
pérgjigje.Njéra prej pyetjeve ka gené te miratimi i buxhetit,ku asambleistat e juaj i kané bé propozimet
pér buxhet dhe jané votu njé nga njé dhe ato propozime nuk kané figuru mé né dokument.Kjo éshté
skandal dhe duhet té jap dikush llogari se ¢cka ka ndodh.Lus secilin asambleist ti ngulim kémbét né kété
temé.Dhe ¢éshtja e raportit financiar gé e keni sjell,sot na dolén té dhéna té reja.Ne e votuam até gé e keni
dhéné ju dhe sot ai fliste me té dhéna tjera dhe kjo ska kuptim.

Dité mé paré me kérkesé té qytetaréve kam vizituar shtratin e lumit Mirusha né Bllacé ku kam paré gé
lumi ka dal nga shtrati duke démtuar tokat bujgésore.Kété problem e kam ngrit edhe né seancat tjera
mirépo nuk éshté intervenuar pérkundér gé keni pas kontraté.Kur pritet gé té investohet né shtratin e lumit
té fshatit Bllacé gé té evitohet ky problem?Pushteti juaj ka lidhur njé kontraté pér rregullimin e rrugés
,»Ushtari i Lirisé€“-segment.Nga vizita dhe nga informatat q& mora nga banorét atje pashé qé rruga“Ushtari
i Liris€” dhe nj€ rrugé tjetér ishin pérgaditur pér tu shtruar me asfalt mirépo asfalti nuk éshté shtruar fare
dhe me sa e di as tash nuk éshté shtru dhe ato 5000€ gé kané gené té kontraktuara né raport figurojné gé
kané shku suficit.Kur do té shtrohen kéto rrugé me asfalt? Disa shgetésime té pacientéve lidhur me
furnizimin e tyre me barna nga barnatorja e QKMF-sé.Kam disa informata nga qytetarét gé personeli qé
jané té angazhuar aty po i neglizhojné dhe po krijojné pritje té panevojshme pér pacientét.Gjithéashtu né
bazé té informatave gé kam,personeli i depos furnizon urgjencén né ményré jo profesionale me barna.
Problem tjetér né urgjencé éshté edhe mungesa e ngrohjes géndrore gjaté oréve té mbrémjes.Kérkoj
sgarime nga Drejtoria e Shéndetésié ose nga dikush tjetér pasi drejtoresh nuk éshté.

Agim Bylykbashi - projekti pér pastrimin e lumenjéve té lumin Toplluha dhe té tjeré éshté kontraktu
kompania para viti té ri .Eshté miré qé kryetari fshatit me sjell njé kérkesé zyrtare.Sa i pérket projektit né
Veérshec,kompania gé e ka marré tenderin nuk i ka kryer punimet dhe nuk e kemi pagu.

Labinot Halitjaha - kur éshté votu buxheti ka pas disa kérkesa dhe ne i kemi marré té dhénat por kur
éshté bé buxheti,ka me shkronja se sa shkronja duhet me u fut me njé koloné.Pra nuk kemi mujt me i fut
né kuptimin si emra ndérsa me bartjen e té hyrave vetanake ne kéto investime kemi me i fut né paramasé
dhe kemi me i kry premtimet.

Urim Suka - propozimet e tyre nuk kané hy.Uné e kam marré dokumentin gé éshté miratu dhe kur i ka
shku ministrisé ato nuk kané hy.Fakti gé ju né ato dokumente gé ju i miratoni kétu,i ndryshoni né zyre
gysh doni ju,éshté skandal i llojit té vet dhe normal dikush duhet me dhéné llogari.Jo pér veq si rast por
pér si fenomen mos me na ndodh mé.

Doruntina Zenelaj - para 6 viteve éshté béré njé kérkesé nga banorét e fshatit Savrové gé té ndryhsohet
segmenti i fundit i rrugés ,Ledina Halimit“ dhe té emértohet ky segment me emrin rruga“Beqir
Abazi“.Emértimi éshté aprovu por ende nuk éshté vendos emértimi i ri né tabel.Pse nuk éshté vendos?E
njejta rrugé éshté rregullu nga vet banorét e lagjes me vetfinancim me kubéza por té njejta pér shkak té
vérshimeve kané filluar té bien né pérrok dhe éshté filluar té shembet dhe muri mbrojtés me gjatési rreth
100 m duke rrezikuar kalimtarét dhe veturat,pér té cilén kérkojné nga drejtoria e shérbimeve publike té
intervenohet me rregullimin e kétij muri mbrojtés.Gjithéashtu kérkojné gé Ky seg. i rrugés té paiset me
rrjet té géndrimit publik me gjatési rreth 350 m.N&é vitin 2023 ndér té tjera jané planifikuar edhe rrugét
»Livadhet e buta dhe Rifat Zenelaj* mirépo kéto rrug€ nuk jan€ shtruar.Pse nuk jané shtruar kéto rrugé?
Gjithéashtu edhe pér rrethojat e varrezave ka qgené e planifikuar né vitin 2022,nuk éshté pérfundu
ende.Pse nuk éshté pérfundu dhe a planifikoni ti béni rrethojat e varrezave?

Visar Kugi - né fund té 2016-tés ka pérfundu procesi i emérimit té rrugéve dhe pasi ka pérfundu procesi
éshté formu komisioni pér ankesa dhe té gjitha ankesat gé u jané aprovu gytetaréve nuk kané hy kurré né

sistem té adresave dhe nuk e di pse.Vitin e kaluar agjensioni kadasral na ka sjell dy punétor dhe kemi fillu
me i fut né sistem.Jané duke i kry fshatrat tjeré dhe seancén tjetér do té kthej pérgjigje.

Agim Bylykbashi - kérkoj falje por nuk jam né dijeni dhe duhet t¢ marr informata té sakta se ¢ka ka
ndodh dhe cka mund té bé&jmé.Projekt pér mure nuk kemi sepse nuk na lejon me pas né fond
emérgjent.Ka pas mé herét.Né projektet e ardhshme duhet té parashihen edhe muret mbrojtése.

Lirim Qatani - me gé u pérmend shéndetésia e ndiej obligim me gé u cek edhe urgjenca.Vérteté
shgetésimet gé i ngriti Urimi géndrojné.

Jehona Rrafshi - éshté njé shgetésim i njé banori né fshatin Bllacé pér rrugésAtlantika®.Pér kété rrugé
kemi bisedu shumé heré dhe éshté fut né buxhet disa heré dhe ka gené kérkesé edhe prej késhillit té fshatit
dhe kjo rrugé géndron 5-6 vijet té njejtén gjendje.Kérkoj publikisht nga drejtori i Shérbimeve Publike gé
nesér té vje dhe ta shesh gjendjen e késaj rruge.

Takimi pérfundoi: 16:00 Procesmbajtésja:
Dafina Haziraj

